


turadi. Shoir jjodida individual his-tuyg‘ular, insonning ichki dunyosi va tabiat bilan ruhiy bog‘liglik mu-
him badiiy kategoriyalar sifatida namoyon bo‘ladi. Byorns o°z davri uchun xos bo‘lgan klassitsistik me’-
yorlardan chekinib, insoniy kechinmalarni sodda va samimiy shaklda ifodalashga intiladi. Shu jihatdan, u
romantizmning shakllanish jarayonida muhim o‘rin tutgan ijodkor sifatida e’tirof etiladi.

Shoir ijodida turli mavzular, shotland xalqi an’analari, tabiati, o‘sha davr jamiyatidagi vogeliklar,
vatan mahorat bilan she’rga solingan. Xususan, uning “My Heart’s in the Highlands™ she’ri shoir ijodida
vatanparvarlik va sog‘inch motivlarini ifodalovchi muhim asarlardan biri hisoblanadi [7;126-b.]. Mazkur
she’rda lirik gahramonning ruhiy holati markaziy o‘ringa chigadi va uning ichki kechinmalari poetik vosi-
talar orqali ifodalanadi. Qahramon o‘z yurti — Shotlandiya tog‘lariga bo‘lgan cheksiz mehrini izhor etar
ckan, uning tasvirida nafaqat shaxsiy sog‘inch, balki milliy ong va madaniy xotira ham aks etadi. Bu esa
she’rni oddiy lirik ifodadan yuqori darajaga ko‘tarib, uni umumxalq hissiyotlarini ifodalovchi poetik matn-
ga aylantiradi.

Shuningdek, ushbu asarda lirik “men™ning ikki qatlamli tabiati kuzatiladi, bir tomondan, u individual
shaxs sifatida namoyon bo‘lsa, ikkinchi tomondan, u umumlashgan milliy obraz sifatida talqin gilinadi. Bu
holat Byorns poctikasining o‘ziga xos jihati bo‘lib, unda shaxsiy kechinmalar ijtimoiy va milliy mazmun
bilan boyitiladi®*. Aynigsa, tabiat tasvirlari orqali gahramonning ichki dunyosi ochib berilishi romantik ada-
biyotning asosiy belgilaridan biri sifatida namoyon bo‘ladi.

Mazkur magolaning magsadi — “My Heart’s in the Highlands” she’rida lirik gahramon timsolining
ganday badiiy vositalar orqali ifodalanganini aniglash, uning ruhiy va poetik xususiyatlarini ilmiy asosda
tahlil qilishdan iborat. Shu bilan birga, tadqiqot Burns she’rivatida lirik gahramonning umumlashgan obraz
sifatida shakllanish mexanizmlarini ham ochib berishga qaratilgan.

Tadqiqotning dolzarbligi shundaki, zamonaviy adabiyotshunoslikda lirik gahramon masalasi hanuz
muhim nazariy muammolardan biri bo‘lib qolmogda. Aynigsa, romantizm davri she’riyatida bu obrazning
shakllanishi va funksional ahamiyatini o‘rganish muhim ilmiy natijalarga olib keladi. Byorns ijodi esa bu
borada boy material beradi.

Mavzuga oid adabiyotlarning tahlili. Robert Byoms ning “My Heart's in the Highlands” she’ri
romantik lirika, milliy identitet va lirik subyektivlik nuqtai nazaridan ko*plab adabiy-tanqidiy tadqiqotlarda
muhim obyekt sifatida ko‘rib chiqilgan. Ushbu bo‘limda mazkur asar va undagi lirik gahramon timsoliga
oid mavjud ilmiy yondashuvlar umumlashtiriladi.

Avvalo, an’anaviy adabiyotshunoslikda lirik gahramon masalasi M.H. Abrams tomonidan ishlab chi-
qilgan nazariy qarashlar asosida talgin gilinadi. Unga ko‘ra, lirik she’rdagi “speaker” yoki “qahramon” —
bu muallifning to‘g ‘ridan to‘g‘ri nusxasi emas, balki badiiy konstruksiya hisoblanadi. Shu nuqtayi nazar-
dan, Byorns she’ridagi lirik “men” ham individual shaxsdan ko‘ra, umumlashgan hissiy tajriba ifodachisi
sifatida qaraladi [ 1;354-356-b ].

Keyinchalik, xususan, romantizm nazariyasi doirasida, she riyatda lirik gahramonning ichki dunyosi
va subyektivligi markaziy o°rin egallaydi. T.Eagleton fikriga ko‘ra, romantik she’riyatda tashqi vogelikdan
ko‘ra, subyektning ichki kechinmalari ustuvor ahamiyat kasb etadi [6;50-b]. Bu yondashuv Byorns she’riga
ham tatbiq etilib, undagi “Highlands™ obrazi real makon emas, balki qahramon ongida qayta qurilgan ideal
makon sifatida talqin gilinadi.

Shuningdek, makon va identitet o‘rtasidagi bog‘liglik H. Bhabha tomonidan ilgari surilgan nazariy
konsepsiyalar orqali izohlanganligini ko‘rish mumkin. Bhabha makonni madaniy identitet shakllanishining
muhim elementi sifatida ko‘radi [2;20-b.]. Shu asosda, Byorns she’ridagi Highlands obrazi gahramonning
milliy o°zligini belgilovchi asosiy topos sifatida tahlil gilinadi.

Adabiy tahlillarda yana bir muhim yo‘nalish — bu elegik diskurs masalasidir. Ingliz adabiyotshunosi
va leksikografi J.A.Cuddon o‘zining adabiy terminoligiyaga bag‘ishlangan lug‘atida elegiyani yo‘qotish,
sog‘inch va vidolashuv bilan bog‘liq janr sifatida ta’riflaydi [4;250-b.]. Byorns she rida “farewell” birlikla-
rining takroriy qo‘llanishi aynan shu elegik ohangni kuchaytiradi va lirik qahramonni nostalgik subyekt
sifatida shakllantiradi.

Zamonaviy tadgiqotlarda esa ushbu she’r, ko*pincha, “spiritual exile” (ruhiy surgun) konsepsiyasi
orqali tahlil qilinadi. Bu yondashuvga ko‘ra, lirik gahramon jismonan bir makonda bo‘lsa-da, ruhiy jihatdan
boshga makonga—o°z vataniga bog ‘langan holda yashaydi. Natijada uning shaxsiyati ichki ziddiyat asosida
shakllanadi.

Umuman olganda, mavjud ilmiy adabiyotlar shuni ko‘rsatadiki, “My Heart'’s in the Highlands " she’-
ridagi lirik gahramon individual va kollektiv hissiyotlarni uyg‘unlashtiruvchi subyekt, madaniy o‘zlik ifo-
dachisi, elegik kayfivatdagi romantik obraz, makon va xotira o‘rtasidagi bog‘liglikni ifodalovchi timsol

sifatida talqgin qilinadi. Shu bois mazkur she’mi o‘rganish nafaqat romantik lirika xususiyatlarini, balki lirik
gahramonning murakkab psixologik va madaniy tabiatini ochib berishda ham muhim ahamiyat kasb etadi.

Tadqiqot Metodologiyasi. Mazkur tadqiqot Robert Byorns she riyatida lirik gahramon timsolining
ifodalanishini chuqur tahlil gilishga garatilgan bo‘lib, unda adabivotshunoslikning bir nechta samarali me-
todlari kompleks tarzda qo‘llanildi. Tadqgiqot metodologiyasi nazariy va amaliy yondashuvlar uyg unligiga
asoslanadi.

Birinchidan, matn tahlili (textual analysis) metodi asosiy tadqiqot vositasi sifatida qo‘llanildi. Ush-
bu metod orqali “My Heart’s in the Highlands™ she’rining poetik tuzilishi, kompozitsion yaxlitligi, ritmik
qurilishi hamda stilistik xususivatlari batafsil o‘rganildi. Xususan, lirik “men”ning ifodalanishi, takror (re-
petition), metafora va obrazlilik kabi badiiy vositalarning funksional ahamiyati tahlil gilindi. Matn ichidagi
semantik gatlamlar ochib berilib, lirik gahramonning ichki kechinmalari bilan poetik shakl o‘rtasidagi bog*-
liglik aniglashtirildi.

Ikkinchidan, komparativ (qiyosiy) metod yordamida Byorns poetikasi romantizm nazariyasi bilan
solishtirildi. Bu jarayonda romantizmga xos asosiy kategoriyalar — individualizm, tabiatga vaqinlik, his-
siyot ustuvorligi va ideal makon konsepsiyasi — Byorns she’riyati bilan qiyosiy tahlil gilindi. Natijada
shoirning lirik gahramoni romantik adabiyotdagi umumiy tipologik belgilar bilan qanchalik mos kelishi yo-
ki farglanishi aniglab berildi.

Uchinchidan, tematik tahlil (thematic analysis) metodi asosida she’rda yetakchi motivlar tizimi ajra-
tib olindi. Xususan, vatan sog‘inchi, tabiat obrazlari va erkinlik g‘oyalari alohida tematik bloklar sifatida
o‘rganildi. Har bir motivning lirik gahramon ruhivatini shakllantirishdagi o‘mi va o°zaro aloqadorligi aniq-
lashtirilib, bu yondashuv orgali asarning mazmuniy yadrosi va goyaviy yo‘nalishi tizimli ravishda ochib
berildi.

Shuningdek, tadqiqot davomida kontekstual tahlil elementi ham qo‘llanildi. Ya'ni, she’r shotland
xalqi tarixiy-madaniy muhiti asosida tahlil etildi. Bu yondashuv Byorns ijodida milliy o‘zlik va vatanpar-
varlik g°ovalarining shakllanishiga yordam berishi aniglandi.

Bundan tashqari, interpretativ (talqin) yondashuv orqali lirik gahramonning ichki dunyosi, uning
subyektiv hissiyotlari va ruhiy holati chuqurroq izohlandi. Bu metod she’ri fagat tashqi struktura emas,
balki ichki ma’no qatlamlari orgali ham o‘rganish imkonini berdi.

Tadqiqot materiali sifatida “My Heart’s in the Highlands™ she’ri hamda Byorns ijodiga oid asosiy
ilmiy manbalar tanlab olindi. Xususan, shoirning to‘liq she’riy to‘plamlari, biografik tadqiqotlar va adabi-
yotshunoslikka oid nazariy asarlar asosiy manba sifatida xizmat qildi.

Mazkur metodlar majmuasi tadqiqotning ilmiy asoslanganligini ta’minlab, lirik gahramon timsolini
ko‘p qirrali va tizimli ravishda tahlil qilish imkonini berdi.

Tahlil va natijalar. Robert Byorns ijodida Vatan, tabiat va inson galbi o°rtasidagi uyg‘unlik muhim
o‘rin egallaydi. “My Heart’s in the Highlands™ she’rida esa ushbu g‘ova lirik gahramonning ichki kechin-
malari orgali ochib beriladi. She’rda u jismonan boshqa joyda bo‘lsa-da, qalban o°z yurtida — tog‘lar bag*-
rida ekanini ta’kidlaydi. Ushbu she’r romantik lirikaning yorgin namunasi bo‘lib, unda lirik gahramonning
Vatanga bo‘lgan cheksiz muhabbati va undan ajralish iztirobi ifodalanganligini ko‘rish mumkin. Asarda
muallif Shotlandiya tog‘lari manzarasi orqali inson galbidagi sog‘inch va nostalgik kechinmalami badiiy
tasvirlaydi.

Farewell to the Highlands, farewell to the north,

The birth-place of Valour, the country of Worth [11].

Avvalo, she’ming “Farewell to the Highlands, farewell to the north™ satri bilan boshlanishi lirik nutq-
ning asosiy kommunikativ yo‘nalishini belgilaydi. “Farewell” birliklarining takroriy qo‘llanilishi matnda
anaforik parallelizmni yuzaga keltirib, vidolashuv aktini kuchaytiradi. Ushbu stilistik vosita orqali gahra-
monning psixologik holati — ajralish, yo‘qotish va ichki iztirob tuygulari ochib berilib, intensivlashtiriladi.
Natijada, lirik gahramon elegik diskurs egasi [1;4;355-251-b.] sifatida shakllanadi, uning nutqi esa nostal-
gik-retrospektiv xarakter ya'ni o‘tmishni eslab, u davri sog‘inish va bo°lib o‘tkan vogealarni gayta eslash
kabi tuyg‘ulamni ilgari suradi.

Keyingi satr — “The birth-place of Valour, the country of Worth” — Highlands obrazining semantik
transformatsiyasini ochib beradi. Bu yerda makon oddiy geografik hudud sifatida emas, balki gahramonlik
(valour) va axloqiy mukammallik (worth) timsoli sifatida talqin gilinadi. Shu tariqa, tepaliklar (Highlands)
idealizatsiyalashgan vatan toposiga aylanadi. Lirik qahramonning mazkur makonga nisbatan munosabati
uning milliy-madaniy o°zlikni belgilovchi asosiy omil sifatida namoyon bo‘ladi.

Wherever I wander, wherever 1 rove,

The hills of the Highlands for ever I love [11].

Uchinchi satr — “Wherever I wander, wherever I rove” — harakat semantikasi orqali gahramonning
Jismoniy holatini ifodalaydi. “Wander” va “rove” fe’llari magsadsiz, erkin harakatni anglatib, subyektning
bargaror makondan uzilganini bildiradi. Bu esa lirik gahramonning makoniy beqarorligini va muayyan da-
rajada ckzistensial izlanish holatini ko‘rsatadi. Shu bilan birga, bu harakat tashqi bo°lib, ichki barqarorlik
bilan ziddiyat hosil qiladi.

So‘nggi satr — “The hills of the Highlands for ever I love” — semantik jihatdan yvakunlovchi va umum-
lashtiruvchi funksivani bajaradi. “For ever” ya’ni, “umrbod” so‘zi orqali hissiy bog‘lanishning abadiyligi
ta’kidlanadi. Bu esa qahramonning jismoniy ajralishiga qaramay, uning ruhiy va emotsional markazi o°z-
garmasligini anglatadi. Natijada lirik gahramon sadogatli va hissiy jihatdan bargaror subyekt sifatida namo-
yon bo‘ladi.

Umuman olganda, tahlil natijalari shuni ko‘rsatadiki, mazkur bandda lirik gahramonni vidolashuv
holatidagi elegik ong egasi, vatanni idealizatsiya giluvchi romantik subyekt, jismoniy jihatdan beqaror, am-
mo ruhiy jihatdan bargaror individ va kuchli emotsional sadogatga ega shaxs sifatida shakllanganligini ko‘-
rish mumkin.

Shu bois, ushbu lirik gahramon timsoli romantik poetikaga xos bo‘lgan ajralish va sadogat o‘rtasidagi
ichki dialektik ziddiyatni o°zida mujassamlashtirgan kompleks obraz sifatida baholanadi.

My heart’s in the Highlands, my heart is not here.

My heart’s in the Highlands, a-chasing the deer.

A-chasing the wild-deer and following the roe,

My heart’s in the Highlands, wherever I go [11].

R.Byormns she’rining semantik va diskursiv tahlili lirik gahramon ongida murakkab ontologik dualizm
mavjudligini ham yanada chuqurroq tasdiglaydi. “My heart’s in the Highlands, my heart is not here” satri
nafaqat oddiy qarama-qarshilik, balki ko‘p gatlamli identitet bo‘linishini ifodalaydi.

Birinchidan, mazkur konstruktsiyada “heart” (yvurak) va “here” (bu yer) birliklari o‘zaro semantik
oppozitsiyaga kirishadi. “Heart” metaforik jihatdan hissiy markaz, xotira va identitet manbai, ruhiy mavjud-
lik yadrosi sifatida talqin qilinadi. Aksincha, “here” birlik, jismoniy mavjudlik, majburiy makon, begona-
lashgan hudud ma’nolarini anglatadi. Natijada gahramon o‘zini jismonan bir makonga “joylashtirilgan™
ammo ruhiy jihatdan boshgqa makonga “tegishli” subyekt sifatida idrok etadi. Bu holat adabiy-nazariy nuq-
tayi nazardan dislokatsiyalashgan ong (dislocated consciousness) fenomeni sifatida baholanadi.

Ikkinchidan, ushbu dualizm fagat makoniy emas, balki psixologik va ekzistensial xarakterga ega.
Qahramon uchun “Highlands™ (Tepaliklar) o‘tmish xotiralari, shaxsiy tajriba, madaniy ildizlar bilan bog‘liq
bo‘lsa, “here” hozirgi zamon, majburiy ajralish, ichki begonalashuv holatini ifodalaydi. Shunday qilib, vaqt
(past vs present) va makon (home vs exile) o‘rtasida ham kesishgan dual struktura yuzaga keladi.

Uchinchidan, mazkur ikkilik struktura lirik gahramon nutgining butun diskursiga tarqaladi. Xususan,
doimiy vidolashuv (“Farewell”) harakatdagi yurak (“a-chasing the deer”) kabi obrazlar ushbu ichki bo°li-
nishning dinamik ifodasi sifatida xizmat giladi. Ya’ni, gahramonning jismoniy harakati emas, balki ruhiy
ko‘chishi asosiy semantik markazga aylanadi.

To‘rtinchidan, bu holat romantik poetikaga xos bo‘lgan subyektivlikning ustuvorligini real makonda
emas balki his-tuyg‘ular orqali idrok etilgan va xotira orqali qayta qurilgan makon sifatida ko‘rsatadi. Shu
bois, Highlands real geografik hududdan ko‘ra, ichki psixologik makon (inner landscape) sifatida namoyon
bo‘lganligini sezish mumkin. Shunday qilib, ushbu she’rda lirik gahramon makoniy, vaqtli va psixologik
jihatdan bo‘lingan ammo ichki va tashqi borliq o°rtasida uzilish holatida turgan, oz identitetini yo*qotma-
gan, ammo uni masofadan turib anglayotgan murakkab dislokatsiyalashgan subyekt sifatida shakllangan-
ligini ko‘rish mumkin. Shu orqali mazkur obraz romantik lirika uchun xos bo‘lgan “spiritual exile” (ruhiy
surgun) modelining nafagat mavjudligini, balki uning chuqur psixologik va semantik asosga ega ekanini
ham isbotlaydi.

Farewell to the mountains high-cover’d with snow.

Farewell to the straths and green vallies below.

Farewell to the forests and wild-hanging woods.

Farewell to the torrents and loud-pouring floods [11].

Berilgan parchada lirik gahramonning nutqi va ruhiy holati chuqur nostalgik-retrospektiv xarakterga
ega bo‘lib, u 0°z ona yurti bilan xayrlashish jarayonida ichki kechinmalarini ifodalaydi. Matn kompozitsion
jihatdan takror (anafora) asosida qurilgan: har bir misra “Farewell fo...” (Xayr bo‘lsin...) iborasi bilan
boshlanadi. Bu usul lirik gahramonning hissiy zo‘riqishini kuchaytiradi va xayrlashuv jarayonining izchil,

bosqichma-bosqich kechayotganini ko‘rsatadi. Takror orgali uning ichki iztirobi, ajralish og‘rig‘i yanada
ta’sirchan ifodalanadi.

Ushbu parchada lirik gahramon obrazi bu tabiat bilan uzviy bog‘langan, o‘z yurti va makoniga
chuqur mehr qo‘ygan shaxsdir. U “tog‘lar”, “vodiylar”, “o‘rmonlar”, “daryolar” kabi tabiiy unsurlarni sa-
nab o‘tadi. Bu yerda tabiat detallarining ko‘pligi shuni anglatadiki, gahramon uchun Vatan faqat geografik
makon emas, balki hissiy va ruhiy gadriyatdir. Tabiat obrazlari orgali uning ichki dunyosi ochiladi, shoir
oz yurtining har ganday tabiat hodisasini ya’'ni vodiylari, qor bilan qoplangan toglari, yovvoyi o‘rmonlari-
yu jo‘shqin daryolarigacha qadrlashini sezishimiz mumkin.

Semantik jihatdan nutq retrospektiv yo‘nalgan, ya'ni qahramon ayni damda ketayotgan bo‘lsa-da,
uning ongida o‘tmish manzaralari jonlanadi. Har bir tasvir bu fagat hozirgi manzara emas, balki xotiralar
bilan sug‘orilgan timsollardir. Shu bois nutqda nostalgiya (sog‘inch) yetakchi motiv sifatida namoyon bo°-
ladi.

Shuningdek, lirik gahramonning holati dramatik-lirik xarakterga ega: tashqi tomondan u shunchaki
xayrlashmoqda, ammo ichki gatlamda—bu ruhiy iztirob, ajralish fojiasi. U tabiat bilan xayrlashar ekan,
aslida, o°zining o‘tmishi, xotiralari va ehtimol, 0°z “men”ining bir gismi bilan vidolashayotkandek tuyuladi.
Xulosa qilib aytganda, ushbu parchada lirik gahramon o°z yurti bilan chuqur hissiy bog‘langan, o‘tmishga
sog‘inch bilan garaydigan (nostalgik), vogealarni xotira orqali qayta idrok etuvchi (retrospektiv), ajralish
iztirobini boshdan kechirayotgan obraz sifatida gavdalanadi. Bu ¢sa matnga kuchli emotsional va falsafiy
mazmun bag‘ishlaydi.

Xulosa. Robert Byomsning “My Heart'’s in the Highlands” she’rining birinchi bandi asosida olib
borilgan tahlil natijalari orgali lirik gahramon timsolining murakkab va ko*p qatlamli tabiatga ega ckanli-
gini tasdiglaydi. Tadqgiqot jarayonida mazkur obraz romantik poetikaga xos bo‘lgan asosiy xususiyatlarni
— subyektivlikning ustuvorligi, makonning idealizatsiyasi va hissiy tajribaning markaziyligini o‘zida mu-
jassamlashtirganligi aniglandi.

Xususan, lirik gahramon vidolashuv akti orgali elegik kayfiyatdagi subyekt sifatida shakllanib, uning
nutqi yurtini tark etib, uni sog‘ingan va o‘tmishni eslab gapirayotgan inson sifatida tasvirlanadi. Highlands
obrazi esa real geografik makondan yuqoriga ko‘tarilib, gahramonning milliy-madaniy identitetini ifoda-
lovchi ideal makon sifatida talgin qilindi. Shu bilan birga, gahramonning jismoniy harakati va ruhiy sado-
qati o‘rtasidagi qarama-qarshilik uning ichki murakkabligini ochib berdi. She’r tahlilida lirik gahramon bir
vaqtning o°‘zida ajralish holatidagi ¢legik ong egasi, vatanni ideallashtiruvchi romantik subyekt, makoniy
jihatdan beqaror, ammo hissiy jihatdan barqaror individ sifatida namoyon bo‘lganligi aniglandi.

Shu asosda xulosa gilish mumkinki, mazkur she’rda yaratilgan lirik gahramon timsoli romantik ada-
biyot uchun xarakterli bo‘lgan ichki ziddiyat (ajralish va sadogat), emotsional chuqurlik va makoniy idea-
lizatsiyaning sintezlashgan modelini ifodalaydi. Bu esa asarning nafaqat individual tajribani, balki umum-
lashgan insoniy kechinmalarni ham aks ettirishini ta’minlaydi.

Natijada ushbu lirik gahramon obrazi o‘quvchi bilan kuchli ozlikni anglash imkonini yaratib, she’r-
ning estetik va semantik ta’sir doirasini kengaytiradi hamda uni romantik lirikaning muhim namunasiga
aylantiradi.

